Nafarroako Parlamentuko Mahaiak, 2012ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Roberto Jiménez Alli jaunak aurkeztutako galdera, osasun garraioaren zerbitzua sei hilabeteko kontratu luzagarrien bidez lau urterako kontratatzeko aukerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko urriaren 30ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako Roberto Jiménez Allik, Legebiltzarreko Erregelamenduan ezarritakoaren babesean, ondoko galdera aurkeztu du, Osasuneko kontseilariak Osoko Bilkuran ahoz erantzuteko:

Orain dela gutxi hedabideen bidez jakin dugu Nafarroako Gobernuak, Osasunbidea-Nafarroako Osasun Zerbitzuaren bitartez, Iruñeko, Baztan-Bidasoa-Altsasuko eta Zangoza-Erronkari-Zaraitzuko eskualdeetako osasun-garraioko zerbitzuaren lizitazioa egin duela, 6,5 milioi euroan, gutxi gorabehera.

Zerbitzu horren barruan sartzen dira, Nafarroako Gobernuaren informazioaren arabera, larrialdietako eta hil edo biziko laguntzarako garraioa nahiz larrialditakoa ez dena (programatua eta ez-programatua).

Orobat dio kontratuen iraupena sei hilabetekoa izanen dela, eta sei hilean behin luzatu ahalko dela, 2016ko abenduaren 31ra arte. 

Informazio hori ikusita, Socialistas de Navarra taldeak ondoko galdera egiten du, ahoz erantzuteko:

Zure ustez, arrazoizkoa al da kontratuak sei hilero luzatu behar izatea lau urteko zerbitzua eman behar denean?

Iruñean, 2012ko urriaren 25ean

Foru parlamentaria: Roberto Jiménez Alli

